
Fiara sy Moto NiFaNdoNa MaFy

olona miisa 3 no indray namoy ny ainy

Mafy ny fifandonana teo amin’ity fiara ity sy ilay moto, 
nahatonga ny loza nisy fahafatesan’olona.

Lycée Ranohavimanana Norbert Ambatondrazaka 
mankalaza ny faha-50 taona nijoroany.

O
lona miisa 3 no in-
dray namoy ny
ainy, io noy vokatry

ny lozam-pifamoivoizana
tamin’ny lalampirenena
voalohany (RN1). Nise-
hoana lozam-pifamoivoi-
zana namoizana ain'
olona 03 izany lalampire-
nena izany, tao amin’ny
Secteur Tsinjoarivo Iman-
ga, distrikan’i Tsiroano-
mandidy, faritra Bongo-
lava. Afak’omaly hariva
no nitrangan’izany loza
izany. Miaramila iray nia-
raka tamin'ny vady aman-
janany nitaingina moto,
no nifandona tamin'ny
fiara noentina zandary

atao hoe Sefo Rina. Maty
tsy tra-drano ilay zandary
sy ireo miaramila mivady.
Naratra kosa ny zanak'
ireto farany, izay vao 02
taona monja, tapaka ny
tànany havia sy ny ton-
gony roa ary efa nalefa
notsaboina any amin'ny
Hopitaly Be Tsiroanoman-
didy. Mirary fahasala-
mana ho an'ilay zazavavy
kely niharan-doza ary mi-
rary fiononana feno ho
an'ny fianakavian'ireo
namoy ny ainy, noho izao
lozam-pifamoivoizana
izao.

Niaina

Lycée Ranohavimanana Ambatondrazaka

Mitohy ny fankalazana ny faha-50 taona nijoroany

Fantatra izao fa nitory ny ben’ny tanànan’Ankilizato,
distrikan’i Mahabo faritra Menabe koa, ireo sefo fokon-
tany mandrafitra izany kaominina Ankilizato izany.
Araka ny vaovao voaray, nanao fanambarana sy fito-
riana ny ben'ny tanànan’ny kaomininina ambanivohitra
Ankilizato, ireo filoham-pokontany ao amin'ny Kaomi-
ninina ambanivohitra Ankilizato. Nisy ny fanamparam-
pahefana nataon’ny ben’ny tanàna hoy izy ireo,
nandritra ny fotoam-pitondran’ity olona voalohany ao
amin’ity kaominina ity. Vao andro vitsy lasa izay no voa-
sambotra ity ben’ny tanàna ity sy ny mpiara-miasa
aminy akaiky, noho ny resaka kolikoly ao anivon’izany
fiadidiana ny tanàna niandraiketany izany. 

Rajepa

Ankilizato faritra Menabe

Nitory ny ben’ny tanàna koa ireo
sefo fokontany

Ilay loza nitranga teny Ambohitrimanjaka.

Fitoriana nataon’ireo sefo fokontany any Ankilizato.

Taratasin’ny mpamaky
Taratasy ampitaina amin’ny gazety izy ity mba ho fanazavana ny tena
zava-misy momba ilay RAHARAHA TITRE VERT VAKINANKARATRA
:
Ity ary ilay porofo nokarohinareo mpitondra momba ilay resaka titre
vert ho an’ny tanora eo Andranomanelatra. Marihiko fa izaho no ma-
nana ity version ity fa tsy misy hafa akory hahafantaranareo azy, in-
drindra ianao TALE IRAY eo anivon'ny faritra Vakinankaratra, nanome
lesona mpanao gazety iny. Ity ary ilay fanadihadiana voalohany ho
anao. Toa ho avy aty koa ingahy Andry Rajoelina filoha, ny faran’ny
herinandro izao ka aleo ho hitany eo ilay werawrera sy ny olony ary.
« Ny vaovao vao voaray amin'izao fotoana izao dia tsy mihemotra ny
fotoana handoavan'ny ankizy ny vola. Nifanarahana sy nifanaovana
sonia (ny mpisitraka, ny fihariana, ny ministera ary ny Fifamanor sy ny
Region) fa 6 mois aorian'ny fanombohan'ny projet no manomboka ny
fandoavam-bola. Nolazaina anefa tamin'ny volana juillet fa tsy maintsy
manomboka 1er septembre ny titre vert ary efa natao ny sonia tamin'ny
banque. Noho ny vita ny sonia dia ny volana mars araka izany no to-
kony handoa ny vola ny ankizy. Omaly anefa rehefa nitaky ny hane-
morana io fotoana io ny ankizy dia nolazaina fa tsy maintsy amin'ny
volana mars no aloa ny vola, isika nefa izao efa décembre aty mbola
tsy fantatra ihany koa hoe raoviana no hanomboka marina ny projet,
(6 décembre no fotoana nomena anay farany nefa hatramin'izao tsy
mbola misy resaka) Ny fahatarana anefa tsy misy antony avy aty ami-
nay velively. Ary raha ny cahier de charge nifanaovana sonia dia tokony
samy ho tompon'andraikitra amin'ny fahadisoana ataony ny tsirairay.
Izao anefa rehefa ry zareo no diso sy nahatonga ny fahatarana dia tsy
mandray ny andraikitra tandrify azy ary manao didy jadona fotsiny hoe
tsy maintsy mars io, fa tsy afaka miova intsony. Mipetraka ny fanonta-
niana hoe inona no antony nanaovana sonia ny cahier de charge raha
tsy hampiharina izay nifanarahana ao? Natao hamatorana ny mpisi-
traka fotsiny ve ilay cahier de charge, fa rehefa ny fanjakana no manao
ny tsy mety na ny Fifamanor na ny fihariana dia mahazo manao didy
jadona fotsiny amin'ny zavatra izay nataon'ny tanany sonia!? Tena kivy
izahay io amin'izao satria tena niady omaly mba hijerena an'izay si-
tuation izay fa dia valy boraingina no azo hoe, "tsy maintsy io no ara-
hinareo". Raha hitaraina nefa moa izahay hitaraina aiza!? Tena
miha-kivy izahay. Betsaka ireo efa te hiala vokatr'io tranga io nefa la-
zaina fa efa tsy afaka miala intsony fa efa vita ny Sonia, ka tsy maintsy
manao na inona na inona atao.
Momba ny vola nomena anay dia izao 38.500.000 ar mahery.
12.000.000ar amin'io dia efa naloa hividiana an'ilay omby (marihina
anefa fa nilaza i président tamin'ny kabariny teny Andranomaletra ny
4 mai lasa teo fa omena maimaim-poana ny omby) -10.000.000 ar dia
nanaovana trano hipetrahaka. Nefa sady ratsy kalitao ny trano tsy misy
na béton 1 akory, lalotra bâtards, sady efa nolazain'i Président tamin'ny
kabariny ihany koa fa horaisiny an-tanana izany . 3.500.000 ar ny tra-
non'omby. Izay tena mampitomany tokoa, tsy manaraka ny fenitra mi-
hitsy, tery ho an'ny biby, 8,5m sur 6m no nifanarahana lasa 5m sur 4m
sisa ny ao amin'izao ary ireny rava ireny raha vao tsofin'ny rivotra. Na
ny trano na ny tranon'omby dia hafa ny nampanantenaina nefa tena
zavatra hafa mihitsy no azonay ao. -500.000 ar ny nanaovana lava-
drano. Izay tena marivo tokoa, misy ary ny efa ritra sahady amin'izao
isika miteny izao tsy ahazoana rano intsony. I president nefa nampa-
nantena fa forage 1 ho an'ny ankizy 2 no atao fa tsy lavadrano ho to-
totra mialoha nefa mbola tsy nampiasaina akory. Nisy vola naloa tany
amin'ny domaine ihany koa, Ny ambin'io vola io no ampiasainay ho
an'ny fanodinana ny tetik'asa 3.500.000 ar hividianana Juncao ham-
bolena. Ny labour nefa tena zara fa vita ».

Mamy Njafy
Tanora Antsirabe

Mankalaza ny faha-50
taona nijoroany amin’ity
taona 2021 ity ny Lycée
Ranohavimanana Norbert
any Ambatondrazaka, fa-
ritra Alaotra Mangoro.
Maro ireo olo-manga eto
amin’ny firenena no nan-
dranto fianarana tao
amin’izany sekoly izany.
Tamin'ny taona 1971 no
nijoro ny Lycée Ranohavi-
manana Norbert Antsaha-
marova Ambatondrazaka.
Sekoly namolavola olo-
mangam-pirenena maro
no sady reharehan'ny fa-
ritra Alaotra Mangoro.
Sekoly anisan'ireo tsara

voka-panadinana ara-
panjakana ny Lycée Ra-
nohavimanana Norbert
Antsahamarova. Ahitana
mpampianatra manana
traikefa. Mampiavaka azy
amin'ireo sekoly hafa,
raha ny fantatra dia ny na-
hatafavoahany olom-ba-
nona maro eto amin'ny
firenena. Manana fitsipika
hentitra amin'ny fanabea-
zana ny ankizy ao aminy.
Feno 50 taona ankehitriny
ny sekoly ary mitohy ny
fanamarihana amin’ny
alalan’ny hetsika samy
hafa.

Niaina

“Orange Pro League 2021/2022”

Kianja 6 no handray ny fifaninanana andro faha-3

Kianja manerana ny nosy
miisa 6 be izao, no han-
dray ny fifaninanana
andro faha-3, amin’ny fifa-
ninanana baolina kitra
“Orange Pro League
2021/2022” amin’izao fa-
ran’ny herinandro izao:
sabotsy 18 sy alahady 19
desambra 2021 dia ny
kianja “Elgeco Plus Sta-

dium By Pass”, ny kianja
“Barikadimy Stadium Toa-
masina”, ny kianja “Com-
plexe Sportif  Cnaps
Vontovorona”, ny kianja
“Maître Kira Toliara”, ny
kianja Ambatomainty
Alaotra Mangoro ary ny
kianja “Stade Moderne
Ampasambazaha. Fanda-
haran-dalao andro faha-3

: Kianja “Elgeco Plus Sta-
dium By Pass” Five Fc #
Uscafoot, Cffa # Jfc. To-
liara, Elgeco Plus #
A.Dato Fc. Kianja Amba-
tomainty Alaotra Mangoro
: As Fanalamanga # Aje-
saia. Kianja “Barikadimy
Stadium Toamasina” Tia
Kitra Fc # Fosa Juniors
Fc. Kianja “Complexe

Sportif Cnaps Vontovo-
rona” Jet Kintana # Cosfa.
Kianja « Maître Kira An-
daboly Toliara » 3Fb To-
liara # Disciples Fc.
Kianja “Stade Moderne
Ampasambazaha Fiana-
rantsoa” Zanakala Fc #
Mama Fca.

Rainilita

Nisehoana loza mahatsi-
ravina afak’omaly ma-
raina, teny amin’ny lalan’
Ambohitrimanjaka ao
amin’ny distrikan’Ambohi-
dratrimo. Fiara 4x4, na
fiara tsy mataho-dalana
iray, no nifandona ta-
min'ny bisikileta teny an-
toerana. Maty tsy tra-
drano ilay mpitondra bis-
ikileta, noho ny dona mafy
sy ny ratra nahazo azy.
Matetika no mandeha
mafy ireo mpitondra fiara
noho ny hatsaran’ny la-
lana vaovao eny Ambohi-
trimanjaka iny amin’izao
fotoana, misy koa anefa
ireo mpitondra kodiaran-
droa tsy misy motera mi-
kivilavila rehefa mandeha,
izany dia anisan’ny mety

hitrangan’ny loza mahat-
siravina toy izao. Ka mila
mitandrina avokoa, na ny

mpitondra fiara, na ny
mpitondra bisikileta, in-
drindra ny mpitondra moto,

Fiara 4x4 nifaoka bisikileta 

Maty tsy tra-drano ilay nitondra kodiaran-droa tsy misy motera

fa tsy hisetrasetra amin’ny
fahatsaran’ny lalana. 

Stefa


